КОМИ РЕСПУБЛИКАСА ЭМБУР АГЕНТСТВО ЙЫЛЫСЬ ПОЛОЖЕНИЕ
Панас

Коми Республикаса эмбур агентство лоö Коми Республикаса олöмö пöртысь власьт органöн, коді нуöдö эмбурöн вöдитчан юкöнын, Коми Республикаса государственнöй оланін фондöн веськöдлан юкöнын государственнöй политика да пöртö олöмö Коми Республикаса государственнöй эмбурöн веськöдлöмын да вöдитчöмын государственнöй полномочиеяс.

Агентстволöн полномочиеяс

Агентстволöн лоöны татшöм полномочиеяс:

аслас компетенцияын веськöдлö да вöдитчö Коми Республикаса государственнöй эмбурöн, сы лыдын асэмбуралö, примитö Коми Республикаса государственнöй эмбур асэмбуралан условиеяс йылысь решениеяс;

арталö Коми Республикаса государственнöй эмбурсö да нуöдö Коми Республикаса государственнöй эмбурлысь реестр;

Коми Республика нимсянь ньöбö Коми Республикалöн государственнöй могъяс вылö эмбур законодательствоöн индöм серти;

Коми Республикаса Правительстволöн тшöктöм серти лоö восьса акционер котыръяс учредитысьöн, кутшöмъяс лöсьöдсьöны Коми Республикалöн участвуйтöмöн;
аслас компетенцияын да урчитöм пöрадок серти котыртö да нуöдö му вылö государстволысь собственносьт юклöм кузя удж;

вöчö Россия Федерацияса законодательствоöн да Коми Республикаса законодательствоöн артыштöм мукöд удж. 

